
DYDD MERCHER, 25 EBRILL 2018

Annwyl Gynghorydd,

CYFARFOD O GYNGOR GWYNEDD - DYDD IAU, 3 MAI 2018

FE’CH GWYSIR TRWY HYN i gyfarfod 0o GYNGOR GWYNEDD a gynhelir am 1.00
y.h., DYDD IAU nesaf, 3YDD MAI, 2018 YN SIAMBR DAFYDD ORWIG,

SWYDDFA'R CYNGOR, CAERNARFON, GWYNEDD. LL55 1SH, i ystyried y
materion a grybwyllir yn y rhaglen a ganlyn.

Yr eiddoch yn gywir

Prif Weithredwr

Bydd yr ystafelloedd a ganlyn ar gael i’r grwpiau gwleidyddol yn ystod y bore:-

Plaid Cymru - Siambr Dafydd Orwig
Annibynnol — Siambr Hywel Dda

Llais Gwynedd — Ystafell Gwyrfai

Llafur Rhyddfrydol - Ystafell Llyfni

Annibynnol Unedig Gwynedd — Ystafell Daron



RHAGLEN

CADEIRYDD

Ethol Cadeirydd ar gyfer 2018/19.

IS-GADEIRYDD

Ethol Is-gadeirydd ar gyfer 2018/19.

YMDDIHEURIADAU

Derbyn unrhyw ymddiheuriadau am absenoldeb.

COFNODION 7-23
Bydd y Cadeirydd yn cynnig y dylid llofnodi cofnodion y cyfarfod
blaenorol o'r Cyngor a gynhaliwyd ar 8 Mawrth, 2018 fel rhai cywir
(ynghlwm).

DATGAN BUDDIANT PERSONOL

Derbyn unrhyw ddatganiad o fuddiant personol.

CYHOEDDIADAU'R CADEIRYDD

Derbyn unrhyw gyhoeddiadau gan y Cadeirydd.

GOHEBIAETH, CYFATHREBIADAU, NEU FUSNES ARALL

Derbyn unrhyw ohebiaeth, gyfathrebiadau neu fusnes arall a ddygir
gerbron yn arbennig dan gyfarwyddyd y Cadeirydd.

MATERION BRYS

Nodi unrhyw eitemau sy’n fater brys ym marn y Cadeirydd fel y gellir
eu hystyried.

CWESTIYNAU

Ystyried unrhyw gwestiynau y rhoddwyd rhybudd priodol ohonynt o
dan Adran 4.19 o’r Cyfansoddiad.

PAPUR GWYRDD LLYWODRAETH CYMRU - "CRYFHAU
LLYWODRAETH LEOL: CYFLAWNI DROS EIN POBL"

Cyflwyno adroddiad yr Arweinydd (i ddilyn).

ADRODDIAD BLYNYDDOL PENNAETH Y GWASANAETHAU 24 -33
DEMOCRATAIDD

(A)

Cyflwyno adroddiad Pennaeth y Gwasanaethau Democrataidd
(ynghlwm).

PENODI CADEIRYDD [I'R PWYLLGOR GWASANAETHAU
DEMOCRATAIDD

Penodi Cadeirydd i’r Pwyllgor Gwasanaethau Democrataidd.

[Yn unol a gofynion adran 14 o Fesur Llywodraeth Leol (Cymru)
2011, y Cyngor Llawn sydd i benodi cadeirydd y Pwyllgor
Gwasanaethau Democrataidd ac ni all benodi aelod o grwp
gwleidyddol sy’n cael ei gynrychioli ar y weithrediaeth.]
CYDNABYDDIAETH ARIANNOL | AELODAU ETHOLEDIG
Cyflwyno adroddiad yr Arweinydd (ynghlwm).

CYDBWYSEDD GWLEIDYDDOL Y CYNGOR

Cyflwyno adroddiad Pennaeth y Gwasanaethau Democrataidd
(ynghlwm).

DIWYGIADAU I'R CYFANSODDIAD

Cyflwyno adroddiad y Swyddog Monitro (ynghlwm).
CYNLLUN LLESIANT GWYNEDD A MON
Cyflwyno adroddiad yr Arweinydd (i ddilyn).

RHYBUDDION O GYNNIG

RHYBUDD O GYNNIG GAN Y CYNGHORYDD JUDITH
HUMPHREYS

Yn unol &r Rhybudd o Gynnig a dderbyniwyd oddi wrthi o dan Adran
4.20 y Cyfansoddiad, bydd y Cynghorydd Judith Humphreys yn
cynnig fel a ganlyn:-

“Mae’r Cyngor hwn yn nodi:

e Bod dinasyddiaeth yr Undeb Ewropeaidd yn rhoi’r hawl i
unigolion deithio, gweithio, neu astudio unrhyw le oddi
fewn i’'r Undeb Ewropeaidd.

e Bod yr ystod o hawliau sydd gan unigolion yr UE yn rhan
greiddiol o’u hunaniaeth Ewropeaidd.

e Bod miloedd o bobl ar draws Cymru wedi mynegi pryder

34 - 38

39-42

43 - 51



ynglyn &’r ffaith bod eu dinasyddiaeth Ewropeaidd yn cael
eu cymeryd oddi arnynt o ganlyniad i Refferendwm yr UE
2016 ynghyd a phenderfyniad llywodraeth y DU i adael yr
UE.

e Bod mwyafrif sylweddol o boblogaeth Gwynedd wedi
pleidleisio i Aros yn yr Undeb Ewropeaidd.

e astudiaeth a ryddhawyd gan Jill Evans ASE ac sydd wedi
ei chynnal gan Yr Athro. Volker Roeben o Brifysgol
Abertawe sy’n dwyn y teitl “Dichonolrwydd Dinasyddiaeth
Gysylltiol yr Undeb Ewropeaidd ar gyfer Dinasyddion y DU
ar 6l Brexit.”/ “The Feasibility of Associate EU Citizenship
for UK Citizens Post-Brexit”.

Mae‘r Cyngor hwn yn nodi prif ganfyddiadau’r adroddiad hwn
hefyd:

e Bod parhau & Dinasyddiaeth yn yr Undeb Ewropeaidd yn
bosibl i ddinasyddion Cymru, Yr Alban, Gogledd Iwerddon
a Lloegr o dan gyfraith Ewropeaidd a chyfraith
Ryngwladol gyfredol.

e Y gellid cyflawni hyn drwy ddeddfwriaeth UE a‘r cytundeb
ymadael rhwng y DU a’r UE.

e Na fydd angen adolygu unrhyw gytundebau Ewropeiadd
er mwyn cyflawni hyn.

e Bod cyfraith ddinasyddiaeth y DU yn hyblyg ac yn derbyn
yr egwyddor na ddylai unrhyw un golli ei ddinasyddiaeth
yn erbyn ei h/ewyllys.

Mae‘r Cyngor yn croesawu:

Bod cynnig Plaid Cymru yn galw ar Lywodraeth y DU i sicrhau
bod hawliau dinasyddion y DU i ddinasyddiaeth yr UE yn cael ei
gadw wedi ei basio gan Dy’r Cyffredin.

Mae’r Cyngor yn galw ar:

e Lywodraeth y DU i roi cynnig o Ddinasyddiaeth Gysylltiol
yr Undeb Ewropeaidd gerbron yn ystod trafodaethau
Brexit.

e Lywodraeth Cymru i fynnu drwyr Cyd-Bwyllgor
Gweinidogion (Trafodaethau Ewropeaidd) bod



(B)

(©)

Llywodraeth y DU yn cynnwys Dinasyddiaeth Gysylltiol yr
UE fel rhan o’i safiad negydu.”

RHYBUDD O GYNNIG GAN Y CYNGHORYDD ALWYN
GRUFFYDD

Yn unol &r Rhybudd o Gynnig a dderbyniwyd oddi wrtho o dan Adran
4.20 y Cyfansoddiad, bydd y Cynghorydd Alwyn Gruffydd yn cynnig
fel a ganlyn:-

“Bod y Cyngor hwn yn gofyn i Gabinet y Cyngor ail-ystyried
dyfodol Gwasanaeth leuenctid y Sir gan ragdybio o blaid cynnal
clybiau ieuenctid a pharhau gyda’r cymorth ariannol
traddodiadol i fudiadau gwirfoddol megis yr Urdd a Mudiad y
Ffermwyr Ifanc.”

RHYBUDD O GYNNIG GAN Y CYNGHORYDD CATRIN WAGER

Yn unol &r Rhybudd o Gynnig a dderbyniwyd oddi wrthi o dan Adran
4.20 y Cyfansoddiad, bydd y Cynghorydd Catrin Wager yn cynnig fel
a ganlyn:-

“Mae’r Cyngor hwn yn cydnabod fod eitemau hylendid misglwyf
yr un mor hanfodol & phapur toiled ar gyfer hylendid personol
disgyblion benywaidd, ac yn croesawu’r cyllid refeniw a gynigir
gan Lywodraeth Cymru i ddarparu nwyddau hylendid am ddim
mewn ysgolion. Fodd bynnag, mae’r Cyngor yn nodi nad yw’r
£29,497 o gyllid a gynigir ar gyfer 2017/18 yn debygol o gwrdd &
chost y ddarpariaeth yng Ngwynedd. Mae’r Cyngor felly yn gofyn
i'’r Aelod Cabinet Addysg ymchwilio i’r costau sydd ynghlwm a
hyn, a’r ffordd orau o ddarparu eitemau hylendid am ddim i
ferched oedran ysgol, gan sicrhau bod modd i holl ferched ifanc
Gwynedd gael gafael ar eitemau hylendid hanfodol heb embaras,
waeth beth fo’u hincwm teuluol.”



